
Annotatsiya. Mazkur maqgolada biznes birlashuvlari jarayonida, xususan, korxonalarni go‘shib yuborish natijasida yuzaga
keladigan gudvill va xariddan kelgan foydani moliyaviy hisobotning xalqaro standartlari (MHXS) asosida buxgalteriya
hisobida aks ettirishning ilmiy-amaliy masalalari tadqiq etilgan. Tadgiqotda gudvillning igtisodiy mohiyati, uni tan olish
va baholash tartibi, shuningdek, xariddan kelgan foydani hisobda to‘g'ri aks ettirish mexanizmlari yoritilgan. Milliy
buxgalteriya hisobining amaldagi standartlari bilan xalgaro standartlar o‘rtasidagi farglar tahlil qilinib, hisobotning
shaffofligi va investitsion jozibadorligini oshirishga qaratilgan amaliy takliflar ishlab chigilgan.

Kalit so'zlar: biznes birlashuvi, qo‘shib yuborish, gudvill, xariddan kelgan foyda, moliyaviy hisobot, MHXS, buxgalteriya
hisobi, adolatli giymat, investitsion jozibadorlik, konsolidatsiya.

Abstract. This article examines the scientific and practical aspects of accounting for goodwill and gains arising from
acquisitions in the process of business combinations, particularly mergers, based on International Financial Reporting
Standards (IFRS). The study analyzes the economic substance of goodwill, its recognition and measurement procedures,
as well as the accounting treatment of gains from acquisitions in financial reporting. A comparative analysis of
international and national accounting standards is conducted, and practical recommendations are developed to enhance
the transparency of financial reporting and increase the investment attractiveness of enterprises.

Keywords: business combination, merger, goodwill, gain from acquisition, financial reporting, IFRS, accounting, fair
value, investment attractiveness, consolidation.

AHHOTauusA. B cTaTbe mccnegyloTcsi Hay4YHO-MPaKTUYECKNe acnekTbl OTpaXKeHWs ryasuina u npubbiny, BO3HUKAIOLLEN
npu npuobpeteHun, B ByxranTepckom yyeTe B npouecce obbeanHeHusi GuaHeca, B YaCTHOCTW MpW MPUCOEANHEHUN
npeanpusTuii, Ha ocHoBe MexayHapoaHblX CTaHAapToB uHaHcoBon oTyeTHocTn (MC®O). Paccmatpusatotcs
SKOHOMMWYEeCcKas CyLYHOCTb ryABWUMMa, NMOPAAOK €ro MpPU3HaHWa M OLEHKWU, a Takke MexaHW3Mbl OTpaKeHust npubbinu
OT npuobpeTeHns B MHAHCOBOW OTYETHOCTU. NpoBedeH CpaBHUTENbHbIM aHanM3 MexayHapoAHbIX U HaLMOHamMbHbIX
cTaHgaptoB OyxranTepckoro y4yera, MO pe3ynbTataM KOTOPOro paspaboTaHbl MpakTUYeckne pekomeHZauuu,
HanpaeneHHble Ha MOBbILEHNEe NPO3pavyHOCTM (PMHAHCOBOW OTYETHOCTU W WHBECTUMLMOHHON MpUBNEeKaTenbHOCTU
npeanpusTUn.

KnioueBble crioa: obbeguHeHuve OusHeca, NpUCOeAVHEeHWe, ryaBunn, npubbinb OT NpuobpeTeHusi, uMHaHcoBas
oTtyeTHocTb, MC®O, OyxranTepckvid Yy4YeT, CcrpaBeanMBasl CTOMMOCTb, WHBECTULIMOHHAA MpUBIEKaTENbHOCTD,
KOHconuaauusi.

KIRISH

Igtisodiyotni tarkibiy isloh qilish, bozor mexanizmlarini chuqur joriy etish va xususiy sektor ulushini
kengaytirishga qaratilgan davlat siyosati doirasida moliyaviy hisobot tizimini takomillashtirish ustuvor
vazifalardan biri hisoblanadi. Shu nuqtayi nazardan, Yangi O‘zbekiston sharoitida moliyaviy hisobotning
xalgaro standartlariga (MHXS) o'tish korxonalar faoliyati samaradorligini oshirish, hisobot ma’lumotlarining
shaffofligi va ishonchliligini ta’minlash hamda investitsion muhitni yaxshilashning muhim omili sifatida namoyon
bo‘lmoqda. Xalgaro standartlar asosida shakllantiriigan moliyaviy hisobotlar orgali korxonalarning hagiqiy
moliyaviy holati, aktivlar tarkibi, majburiyatlar darajasi va kapital giymati to‘g‘risida to‘liq hamda xolis axborot
tagdim etish imkoniyati kengaymoqgda. Bozor igtisodiyoti sharoitida korxonalarni gqayta tashkil etish, xususan,
go‘shib olish va qo‘shib yuborish jarayonlari igtisodiy o'sishni ta’minlash, kapitalni konsentratsiya qilish va
resurslardan samarali foydalanishning muhim shakllaridan biri sifatida namoyon bo‘lmogda. Bunday jarayonlar
orgali korxonalar o‘rtasidagi raqobat muhiti optimallashadi, ishlab chigarish va boshqaruv xarajatlari gisgaradi,
igtisodiy masshtab samarasi yuzaga keladi hamda moliyaviy bargarorlik mustahkamlanadi. Shu bilan birga,
biznes birlashuvlari korxonalarning strategik rivojlanishini ta’minlash, texnologik yangilanishni jadallashtirish va
innovatsion salohiyatni oshirish uchun qulay shart-sharoit yaratadi.

Biznes birlashuvlari jarayonida korxonalarning hagiqiy bozor qiymatini aniq belgilash, aktiv va
majburiyatlarni adolatli giymatda baholash hamda moliyaviy natijalarni hisobotda to‘g'ri aks ettirish masalalari
alohida ahamiyat kasb etadi. Aynigsa, qo‘shib olish yoki qo‘shib yuborish natijasida yuzaga keladigan gudvill va
xariddan kelgan foyda kabi igtisodiy kategoriyalar moliyaviy hisobotning mazmuniy jihatdan to‘liq va ishonchli
bo‘lishini ta’minlovchi asosiy omillardan hisoblanadi. Ushbu ko‘rsatkichlar orgali korxonaning moddiy aktivlarda
aks etmagan igtisodiy giymati, bozordagi obro‘-e’tibori va raqobat ustunliklari ifodalanadi.

MAVZUGA OID ADABIYOTLAR SHARHI

Biznes birlashuvlarini buxgalteriya hisobida aks ettirish masalalari xalgaro moliyaviy hisobot standartlarida
alohida va murakkab yo‘nalish sifatida shakllangan bo‘lib, ushbu jarayonda gudvill va xariddan kelgan foyda
tushunchalari markaziy o‘rin egallaydi. Mazkur masalalar nazariy jihatdan ham, amaliy jihatdan ham ko‘plab
olimlar va professional tashkilotlar tomonidan keng tadqiq gilingan.

International Accounting Standards Board tomonidan ishlab chigilgan IFRS 3 “Business Combinations”
standarti gudvillni sotib olingan subyektning aniglanadigan sof aktivlari adolatli giymatidan ortigcha to‘langan
xarid qgiymati sifatida belgilaydi. Ushbu yondashuv an’anaviy amortizatsiya konsepsiyasidan voz kechib,
gudvillni har yili gadrsizlanishga sinovdan o‘tkazishni talab etadi. Mazkur konseptual burilish moliyaviy
hisobotning ishonchliligi va foydalanuvchilar uchun foydaliligini oshirishga qaratilgan bo‘lsa-da, amaliyotda
baholash subyektivligi bilan bog‘lig muammolarni yuzaga keltiradi.

Gudvillning iqtisodiy mohiyatini chuqur tahlil gilgan tadgiqotchilardan biri Stephen A. Zeff hisoblanadi. U
gudvillni fagat buxgalteriya hisobining texnik elementi emas, balki korxonaning intellektual kapitali, bozordagi
mavqei va kutilayotgan igtisodiy manfaatlarining yig‘ma ifodasi sifatida talqin qiladi. Zeffning fikricha, gudvillning
balansda aks ettirilishi moliyaviy hisobot foydalanuvchilariga korxona giymatini yaxlit tushunish imkonini beradi,
birog bu fagatgina adolatli baholash mexanizmlari to‘g‘ri qo‘llanilgandagina o‘z samarasini beradi.

Gudvillni qadrsizlanishga test qgilish masalalari Jennifer Francis, Katherine Schipper va Linda Vincent
tomonidan olib borilgan empirik tadgiqotlarda keng vyoritilgan. Ularning tadgiqotlari shuni ko‘rsatadiki,
kompaniyalar ko‘pincha gudvillni gadrsizlanishini kechiktirishga moyil bo‘lib, bu menejment manfaatlari va
moliyaviy natijalarni “yumshatish” istagi bilan bog‘liq. Mazkur holat MHXS asosida hisobot tuzishda professional
hukmning ahamiyatini yanada oshiradi.

Xariddan kelgan foyda, ya’ni sotib olish giymati aniglanadigan sof aktivlar adolatli giymatidan past bo‘lgan
holatlar, MHXSda alohida ehtiyotkorlik bilan yondashiladigan masala sifatida ko‘riladi. Paul Pacter o'z izohlarida
bunday foyda odatda bozor nomukammalligi, majburiy sotuvlar yoki baholashdagi xatoliklar natijasida yuzaga
kelishini ta’kidlaydi. Shu sababli IFRS 3 xariddan kelgan foydani darhol foyda va zararlar hisobotida tan
olishdan avval aktiv va majburiyatlar bahosini qayta tekshirishni majburiy qilib belgilaydi.

Mazkur masala bo‘yicha Barry J. Epstein va Eva K. Jermakowicz tomonidan olib borilgan tadgiqotlar
xariddan kelgan foydaning moliyaviy natijalarga kuchli ta’sir ko‘rsatishini va noto‘g'ri tan olinishi foyda
ko‘rsatkichlarini sun’iy oshirib yuborishi mumekinligini asoslab beradi. Ularning fikricha, bunday foyda ko‘pincha
real igtisodiy yutuq emas, balki tranzaksiya sharoitlari mahsuli bo‘lib, foydalanuvchilar tomonidan ehtiyotkorlik
bilan talgin qilinishi lozim.

Rossiya va MDH mamlakatlari ilmiy adabiyotlarida ham gudvill va xariddan kelgan foyda masalalari keng
o‘rganilgan. Vladimir F. Paliy gudvillni konsolidatsiyalashgan hisobotning ajralmas elementi sifatida baholab,
uni to‘g‘ri tan olish va ochib berish investorlarga guruhning real igtisodiy salohiyatini anglashda muhim axborot

manbai ekanini ta’kidlaydi. Uning yondashuvida MHXS va milliy hisob tizimlari o‘rtasidagi tafovutlar alohida
ilmiy muammo sifatida ko'riladi.

Umuman olganda, mavjud ilmiy tadqigotlar shuni ko‘rsatadiki, MHXS asosida gudvill va xariddan
kelgan foydani hisobga olish fagat texnik buxgalteriya amaliyoti emas, balki baholash, professional hukm
va axborotning ishonchliligi bilan chambarchas bog‘liq murakkab ilmiy-amaliy jarayondir. Ushbu masalalarni
chuqur o‘rganish milliy buxgalteriya tizimini xalgaro standartlarga moslashtirish jarayonida muhim metodologik
asos bo'lib xizmat giladi.

TADQIQOT METODOLOGIYASI

Mazkur tadgiqotda ilmiy ma’lumotlar xalgaro moliyaviy hisobot standartlari, rasmiy normativ-huquqiy
hujjatlar hamda yetakchi xorijiy va mahalliy olimlarning ilmiy ishlari asosida to‘plandi. Olingan ma’lumotlar
giyosiy tahlil, mantigiy umumlashtirish va tizimli yondashuv usullari orqali tahlil qilinib, gudvill va xariddan
kelgan foydaning buxgalteriya hisobida aks ettirilishining ilmiy-amaliy jihatlari baholandi.

TAHLIL VA NATIJALAR

Gudvill korxonaning bozordagi mavqei, mijozlar bilan bargaror munosabatlari, samarali boshgaruv tizimi,
kadrlar salohiyati va innovatsion imkoniyatlarining iqtisodiy ifodasi sifatida namoyon bo‘ladi. U fagatgina biznes
birlashuvi natijasida yuzaga keladi va sotib olish giymati bilan sotib olinayotgan korxonaning adolatli baholangan
sof aktivlari o‘rtasidagi farq sifatida hisoblanadi. Xariddan kelgan foyda esa teskari holatni ifodalab, xarid
giymati sof aktivlar giymatidan past bo‘lgan hollarda yuzaga keladigan iqtisodiy samarani anglatadi. Ushbu ikki
kategoriyani to‘g‘ri baholash va hisobda aks ettirish korxonaning moliyaviy natijalarini haggoniy ifodalashda hal
giluvchi ahamiyatga ega. Moliyaviy hisobotning xalgaro standartlarida, xususan, MHXS 3 “Biznes birlashuvlari”
standartida gudvill va xariddan kelgan foydani tan olish, baholash va hisobotda ochib berishning aniq qoidalari
belgilangan. Ushbu standartga muvofiq, qo‘shib oluvchi korxona sotib olinayotgan korxonaning barcha aktiv
va majburiyatlarini adolatli giymat asosida baholaydi, gudvill amortizatsiya gilinmaydi, balki har hisobot davrida
uning gadrsizlanish darajasi tekshiriladi. Xariddan kelgan foyda esa moliyaviy natijalar hisobotida daromad
sifatida bir martalik tarzda aks ettiriladi. Bu yondashuv moliyaviy hisobotda igtisodiy mazmunning ustuvorligini
ta’'minlashga xizmat qiladi. Birog milliy buxgalteriya hisobining amaldagi standartlarida gudvill va xariddan
kelgan foydani hisobga olish, baholash va hisobotda ochib berish masalalari yetarlicha tartibga solinmagan.
Amaliyotda mazkur iqtisodiy kategoriyalar ko‘p hollarda boshga nomoddiy aktivlar yoki operatsion daromadlar
tarkibida aks ettirilib, moliyaviy hisobot ma’lumotlarining solishtirish imkoniyatini cheklamogda. Bu esa
hisobotning shaffofligi va ishonchliligiga salbiy ta’sir ko‘rsatib, investorlar uchun axborot xavfini oshiradi. Shu
munosabat bilan, biznes birlashuvlari jarayonida gudvill va xariddan kelgan foydani MHXS talablari asosida
buxgalteriya hisobida to‘g'ri aks ettirish, milliy hisob tizimini xalgaro standartlar bilan uyg‘unlashtirish va hisobot
axborotlarining sifat ko‘rsatkichlarini oshirish dolzarb ilmiy-amaliy masala hisoblanadi. Bu nafagat moliyaviy
hisobotning ishonchliligini ta’minlaydi, balki korxonalarning investitsion jozibadorligini oshirish, korporativ
boshqaruv tizimini takomillashtirish va igtisodiy garorlar qabul qgilish jarayonini ilmiy asoslashga xizmat qiladi.

Mazkur maqolada biznes birlashuvlari jarayonida yuzaga keladigan gudvill va xariddan kelgan foydani
hisobga olishning nazariy asoslari, xalqaro standartlar talablari va milliy amaliyotda mavjud muammolar ilmiy
jihatdan tahlil gilinadi. Shuningdek, hisob va hisobot tizimini takomillashtirishga qaratilgan amaliy takliflar ishlab
chiqilib, ularning iqgtisodiy samaradorlikka va investitsion muhitga ta’siri asoslab beriladi. Natijada, hisob va
hisobot tizimi nafagat nazorat vositasi, balki igtisodiy tadqigot va investitsion garor qabul etishda ishonchli
asos sifatida xizmat qiladi. Bozor iqtisodiyoti sharoitida korxonalarni qayta tashkil etish va ularni qo‘shib
yuborish jarayonlari faoliyat samaradorligini oshirish, kapitalni birlashtirish va igtisodiy resurslardan oqilona
foydalanishga qaratilgan muhim igtisodiy jarayon hisoblanadi. Bunday jarayonlarda korxonaning baholangan
giymati ko‘p hollarda uning moddiy va nomoddiy aktivlari yig‘indisidan yuqori bo‘ladi. Ushbu farq, ya’ni korxona
giymatining uning sof aktivlari giymatidan ortiqgcha bo‘lgan qgismi gudvill sifatida paydo bo‘ladi.

Gudvill korxonaning bozordagi obro‘-e’tibori, mijozlar bazasi, samarali boshqaruv tizimi, innovatsion
salohiyati va boshqga noaniq afzalliklarini igtisodiy jihatdan ifoda etuvchi giymatdir. U, odatda, biznes birlashuvi
jarayonida (korxonani qo‘shib olish yoki sotib olishda) yuzaga keladi va xaridor tomonidan to‘langan giymat
bilan sotib olinayotgan korxonaning sof aktivlari giymati ortasidagi farq sifatida hisoblanadi. Sof aktivlar
korxonaning umumiy aktivlaridan uning umumiy majburiyatlari ayirilganidan keyin qoladigan sof giymat sifatida
tushuniladi. Formula ko‘rinishida bu quyidagicha ifodalanadi:

"Cod aktuBnap"="Aktuenap"-"Max6ypuarnap"

Misol uchun, agar xaridor sotib olayotgan korxonaning sof aktivlaridan ko‘proq mablag‘ to‘lasa, bu

farq gudvill sifatida tan olinadi. Masalan, agar “A” korxona “V” korxonani 1 200 000 so‘mga sotib olsa, “V”

korxonaning aktivlari 1 500 000 so‘m, majburiyatlari 400 000 so‘m bo‘lsa, uning sof aktivlari 1 100 000 so‘mni

tashkil etadi. Demak, gudvill giymati quyidagicha bo‘ladi:

gudvill amortizatsiya qilinmaydi, balki har hisobot yilida uning gadrsizlanish darajasi

"Ir'yasnnn"=1200000-1100000=100000" cym"
Bu 100 000 so‘mlik farq “V” korxonaning bozordagi obro‘si, mijozlar bilan munosabati, brendi yoki
innovatsion imkoniyatlari kabi noaniq afzalliklari uchun to‘langan qo‘shimcha giymatni ifodalaydi. Moliyaviy
hisobotning xalgaro standartlariga ko‘ra’, gudvill fagatgina biznes birlashuvi natijasida yuzaga kelishi mumekin.
Uning yuritilishi MHXS 3 “Biznes birlashuvlari” standartida belgilangan bo'lib, keyingi baholash jarayonlari
BHXS 36 “Aktivlarning gadrsizlanishi” standartiga muvofiq amalga oshiriladi. Buning asosiy mohiyati shundaki,

tekshiriladi. Agar

gudvillning bozor giymati pasaygan bo‘lsa, u holda bu pasayish moliyaviy hisobotda zarar sifatida aks ettiriladi.
Buxgalteriya amaliyotida gudvillni tan olish quyidagi bosgichlarda amalga oshirilishi lozim (1-jadval):

1-jadval. Gudvillni hisobda tan olish va baholash tartibi?

olish

1090, 2010 2990

Ne Operatsiya mazmuni Debyet Kredit 1zoh
Sotib olinayotgan korxonaning 0110-0199 1010— Qabul gilingan aktiv va
1 | aktiv va majburiyatlarini tan ’ 6010-6990 passivlar adolatli giymatda

baholanadi

Korxonani sotib olish uchun
to‘langan mablag‘ni hisobga
olish

0830 “Nomoddiy
aktivlarni xarid etish”

5110 “Hisob-kitob
schyoti”

Sotib olish uchun amalga
oshirilgan to‘lov hisobga olindi

Gudvillni hisobda tan olish

0480 “Gudvill
(nomoddiy aktiv)”

0830 “Nomoddiy
aktivlarni xarid etish”

Sotib olish giymati va sof
aktivlar giymati fargi guduvill
sifatida tan olindi

Keyingi hisob davrida gudvill
gadrsizlanishi aniglansa

9430 “Boshga
operatsion xarajatlar”

0480 “Gudvill”

Gudvill gadrsizlanish natijasida
kamaytirildi (BHXS 36 talabiga
ko‘ra)

farql

Gudvill xalgaro amaliyotda moliyaviy hisobotning muhim qismi sifatida ko'rilsa-da, O‘zbekistondagi
buxgalteriya hisobining milliy standartlarida (BHMS) u alohida hisob obyekti sifatida belgilanmagan. Ya'ni,
milliy standartlarda gudvill uchun maxsus modda yoki hisob ko‘rsatkichi mavjud emas.
Bunday holatning asosiy sabablari quyidagicha:
— Milliy standartlarda “biznes birlashuvi” tushunchasi va uning hisob usullari aniq yoritilmagan;
— BHMS 7 “Nomoddiy aktivlar’ standartida gudvillga oid aniq normalar mavjud emas;

— Milliy hisob tizimida adolatli giymat tushunchasi to‘liq qo‘llanilmaydi;
— Bozor sharoitida sof aktivlarni anig baholash mexanizmi yetarlicha ishlab chigilmagan.
Natijada, amaliyotda gudvill ko‘p hollarda boshga nomoddiy aktivlar tarkibida yoki to‘g‘ridan to‘g'ri sarflar
sifatida yozib go'yiladi, bu esa moliyaviy hisobotning haqqgoniyligini pasaytiradi. Shu sababli, milliy tizimni
xalgaro standartlar bilan uyg‘unlashtirish, aynigsa MHXS 3 va MHXS 36 talablarini milliy standartlar tarkibiga
joriy etish muhim ahamiyatga ega. Quyida gudvill hisobi bo'yicha xalgaro va milliy standartlar o‘rtasidagi asosiy

ar keltirilgan (2-jadval).

2-jadval. Gudvill hisobi bo‘yicha moliyaviy hisobotning xalqaro standartlarining buxgalteriya hisobi milliy

standartlari bilan solishtirish jadvali?

Ko‘rsatkich

MHXS talablari

BHMS talablari

Gudvill mavjudligi

MHXS 3 bo‘yicha aniq belgilangan

Alohida modda sifatida belgilanmagan

Hisob usuli

Qo'shib olish usuli asosida

Tugatish balansi orgali umumiy baholash

Baholash asosi

Adolatli giymat

Dastlabki yoki goldik giymat

Keyingi baholash

Qadrsizlanishni aniglash testi (BHXS 36)

Amortizatsiya yoki yo‘q

Axborotni berish

Majburiy tarzda belgilangan

Yo'q

Gudvillni to‘g‘ri hisobga olish, uni baholash va hisobotda ochib berish investitsion muhitni yaxshilaydi,
xorijiy investorlar uchun ishonchli axborot manbai yaratadi hamda korxonalarning bozordagi giymatini adolatli
aks ettirish imkonini beradi. Shu bilan birga, gudvillning milliy standartlarda yo‘qgligi mamlakat moliyaviy hisobot

1 IFRS 3 “Business Combinations”
2 Tadgiqgotlar asosida muallif ishlanmasi
3 Tadgiqgotlar asosida muallif ishlanmasi

tizimini xalgaro migyosda solishtirishni giyinlashtiradi. Shu sababli, O‘zbekistonda buxgalteriya hisobini xalqaro
standartlarga moslashtirish jarayonida gudvilini hisob va hisobot tizimiga kiritish, uni baholashning uslubiy
asoslarini yaratish hamda buxgalterlar malakasini oshirish dolzarb vazifa hisoblanadi. Bu o'z navbatida milliy
hisobot tizimining shaffofligi, ishonchliligi va investitsion jozibadorligini oshiradi.

Biznes birlashuvlari jarayonida, ya’ni korxonalarni qo‘shib olish yoki birlashtirishda, xaridor korxona
tomonidan sotib olinayotgan korxonaning sof aktivlari giymatidan kamroq mablag‘ to‘langan tagdirda xariddan
kelgan foyda yoki, boshqacha qilib aytganda, “sotib olishdan kelgan foyda” yuzaga keladi. Bu holat shunday
vaziyatda sodir bo‘ladiki, sotib olinayotgan korxonaning bozordagi aktivlari haqiqiy giymatidan arzon narxda
xarid qilinadi. “Xariddan kelgan foyda” iqtisodiy jihatdan shunday giymatki, u xarid qilingan aktivlar va
majburiyatlarning adolatli giymati sotib olish narxidan yuqori bo‘lgan vaziyatni ifodalaydi. Buning natijasida
xaridor korxona real igtisodiy foyda oladi, chunki u aktivlarni ularning bozor giymatidan arzonroq narxda qo‘lga
kiritgan bo‘ladi.

Bunday holat ko‘pincha quyidagi sabablar natijasida vujudga keladi:

— sotib olinayotgan korxona moliyaviy giyinchilikka yoki bankrotlik xavfiga duch kelgan bo‘lsa;

— auksion yoki majburiy sotuv natijasida aktivlar arzon narxda sotilsa;

— bozordagi raqobat sharoitida aktivlar giymati pasaygan bo‘lsa;

— xaridor uchun strategik afzalliklar mavjud bo‘lib, bu orgali u sinergiya yoki bozor ustunligini go‘lga kiritsa.

Shunday qilib, xariddan kelgan foyda bu sotib olish narxi bilan korxonaning adolatli baholangan sof aktivlari
giymati o‘rtasidagi farq bo'lib, u foyda sifatida tan olinadi. Bu holat formula ko‘rinishida quyidagicha ifodalanadi:

Masalan, “A” korxona “V” korxonani 1 000 000 so‘mga sotib oldi, “V” korxonaning aktivlari 1 400 000 so‘m,
majburiyatlari 200 000 so‘m bo‘lsa, uning sof aktivlari 1 200 000 so‘mni tashkil etadi. Bu holda xariddan kelgan
foyda giymati 200 000 so‘mga teng bo‘ladi. Demak, “A” korxona “V” korxonani 200 000 so‘m arzon narxda sotib
olgan va bu farqg “sotib olishdan kelgan foyda” sifatida tan olinadi.

Xalgaro moliyaviy hisobot standartlariga muvofiq, xariddan kelgan foyda bo‘yicha aniq qoidalar MHXS 3
“Biznes birlashuvlari” standartida belgilangan. Unga ko‘ra, agar xariddan kelgan foyda aniglansa, u holda:

— avvalo, barcha aktiv va majburiyatlar adolatli bozor giymatida gayta baholanishi kerak;

— keyin esa xariddan kelgan foyda hagigatan ham hisoblash xatosi yoki ortigcha baholash natijasi emasligi
tekshiriladi;

— agar barcha hisob-kitoblar to‘g‘ri bo‘lsa, bu farq moliyaviy hisobotda daromad sifatida tan olinadi.

Ya’ni, xariddan kelgan foyda buxgalteriya hisobida aktiv sifatida emas, balki foyda sifatida aks ettiriladi.
Bu daromad odatda moliyaviy natijalar hisobotida “boshga operatsion daromadlar” yoki “sotib olishdan kelgan
foyda” moddasida ko‘rsatiladi. Buxgalteriyada xariddan kelgan foydani aks ettirish quyidagi yozuvlar orqali
amalga oshirilishi lozim (3-jadval).

3-jadval. Xariddan kelgan foydani hisobda tan olish va baholash tartibi*

Ne Operatsiya mazmuni Debet Kredit Surr:ma Izoh
(so‘m)
Sotib olingan korxona 0110-0199, Asosiy vositalar, pul
1 aktivlarini kirim etish 1010-1090, 1400 000 mablag'lari, zaxiralar va
(adolatli giymatda) 2010 2990 debitorlar hisobga olindi
Qabul gilingan “ . -
2 | majburiyatiarni hisobga 6010—6990 ”Kredltor 200 000 K(_)rxt_)na garzlari hisobda tan
. garzdorliklar olindi
olish
Sotib olish bo‘yicha to‘lov 5110 “Hisob-kitob Korxonani sotib olish uchun
3 0 1 000 000 . o
amalga oshirildi schyoti to‘lov qilindi
. 9321 “Xariddan Aktivlar giymati ortiq bo‘lganligi
4 | Xariddan kelgan foyda kelgan foyda” 200000 uchun foyda sifatida tan olindi

O'zbekiston amaliyotidagi buxgalteriya hisobining milliy standartlari (BHMS) tizimida gudvill va xariddan
kelgan foyda tushunchalari hozircha aniq tartibda belgilanmagan. Milliy standartlarda bu turdagi operatsiyalar
alohida modda sifatida belgilanmaganligi sababli, amaliyotda ular ko‘p hollarda boshqga operatsion daromadlar
yoki gayta baholash natijasidagi foyda sifatida hisobda aks ettiriladi. Bu esa moliyaviy hisobotning xalgaro
standartlar bilan solishtirish imkoniyatini cheklaydi. Shuni inobatga olgan holda, milliy amaliyotda xariddan
kelgan foydani aniq aks ettirish uchun buxgalteriya schyotlar rejasiga yangi schyot — 9321 “Xariddan kelgan
foyda’ni joriy etish taklifini ilgari surmoqgdamiz. Bu schyot foydani aniq ifodalashga, hisobotlarning xalgaro
standartlar bilan muvofigligini ta’minlashga va moliyaviy ma’lumotlarning ishonchliligini oshirishga xizmat qiladi

4 Tadgiqgotlar asosida muallif ishlanmasi

1333



¥/

MUHANDISLIK VA IQTISODIYOT 2025-yil, dekabr. Ne 12-son

hamda uni joriy etish xariddan kelgan foydani boshqa operatsion foyda turlaridan ajratish, hisobotni tahlil
qgilishni osonlashtirish va milliy hisob tizimini xalgaro standartlarga yaqinlashtirish imkonini beradi.

Fikrimizcha, xariddan kelgan foydaning paydo bo'lishi korxonani arzon narxda sotib olish natijasida
olinadigan igtisodiy foyda bo‘lib, uning to‘g‘ri hisobga olinishi moliyaviy hisobotning haqqoniyligi va xalgaro
talablarga muvofigligini ta’minlaydi. Shuning uchun milliy buxgalteriya standartlariga gudvill va xariddan kelgan
foyda tushunchalarini kiritish, ularning hisob va hisobotda aks ettirish usullarini ishlab chigish muhim ahamiyat
kasb etadi. Bu nafagat hisobotning anigligi va shaffofligini ta’minlaydi, balki korxonalarning investitsion
jozibadorligini oshirishga ham xizmat giladi.

XULOSA VA TAKLIFLAR

Olib borilgan tadgiqotlar natijalari shuni ko‘rsatadiki, bozor iqtisodiyoti sharoitida korxonalarni qo‘shib
olish va qo‘shib yuborish jarayonlari biznes birlashuvlarining eng keng targalgan shakllaridan biri bo'lib,
ular korxonalarning strategik rivojlanishi, kapital konsentratsiyasi va ragobatbardoshligini oshirishda muhim
ahamiyat kasb etadi. Bunday jarayonlarda korxonaning haqiqiy bozor giymatini aniq belgilash, aktiv va
majburiyatlarni adolatli giymatda baholash hamda moliyaviy hisobotda iqtisodiy mazmunni to‘g‘ri aks ettirish
hal giluvchi ahamiyatga ega. Tadgiqot jarayonida aniglandiki, biznes birlashuvlari natijasida yuzaga keladigan
gudvill va xariddan kelgan foyda moliyaviy hisobotning eng muhim iqgtisodiy kategoriyalaridan biri hisoblanadi.
Xalgaro moliyaviy hisobot standartlarida, xususan, MHXS 3 “Biznes birlashuvlari” va MHXS 36 “Aktiviarning
gadrsizlanishi” standartlarida ushbu kategoriyalarni tan olish, baholash va hisobotda ochib berishning aniq
goidalari belgilangan bo‘lsa-da, milliy buxgalteriya hisobining amaldagi standartlarida mazkur masalalar
yetarlicha tartibga solinmagan.

Tahlil natijalari shuni ko‘rsatadiki, amaliyotda gudvill ko‘p hollarda boshga nomoddiy aktivlar tarkibida
yoki to‘g‘ridan to‘g‘ri xarajat sifatida hisobdan chigariimoqgda, xariddan kelgan foyda esa boshqga operatsion
daromadlar tarkibida aks ettiriimoqgda. Bu holat moliyaviy hisobot ma’lumotlarining hagqgoniyligi, shaffofligi va
xalgaro solishtirish imkoniyatlarini cheklab, investorlar uchun axborot xavfini oshiradi. Shuningdek, tadgiqot
natijalariga ko‘ra, milliy buxgalteriya hisobida adolatli giymat tamoyilining yetarlicha qgo‘llaniimasligi sof
aktivlarning haqiqiy giymatini aniglashda qiyinchiliklar tug‘dirmoqda. Bu esa gudvill va xariddan kelgan foydani
hisoblashda turli xil talginlar paydo bo‘lishiga olib kelmoqgda.

Yuqoridagi xulosalardan kelib chiggan holda, tadqiqot doirasida quyidagi ilmiy-amaliy takliflar ishlab
chiqildi.

Birinchidan, buxgalteriya hisobining milliy standartlariga gudvill va xariddan kelgan foyda tushunchalarini
alohida hisob obyektlari sifatida kiritish hamda ularni hisobda aks ettirishning yagona uslubiy asoslarini ishlab
chigish magsadga muvofiq hisoblanadi. Bu milliy hisob tizimini xalgaro standartlarga yaginlashtiradi.

Ikkinchidan, biznes birlashuvlari jarayonlarida aktiv va majburiyatlarni adolatli giymatda baholash
mexanizmlarini milliy amaliyotga bosgichma-bosqich joriy etish zarur. Bu orqgali korxonalarning hagqiqiy bozor
giymati aniq belgilanib, moliyaviy hisobot ma’lumotlarining ishonchliligi oshadi.

Uchinchidan, gudvill bo‘yicha amortizatsiya amaliyotidan voz kechib, uning gadrsizlanishini har hisobot
davrida testdan otkazish mexanizmini milliy standartlarda belgilash lozim. Bu MHXS talablariga to‘lig mos
keladi va hisobotda igtisodiy mazmunning ustuvorligini ta’minlaydi.

To‘rtinchidan, xariddan kelgan foydani hisobda aniq va shaffof aks ettiish maqgsadida buxgalteriya
hisobining schyotlar rejasiga alohida analitik schyot joriy etish magsadga muvofigdir. Bu xariddan kelgan
foydani boshqa operatsion daromadlardan ajratib ko‘rsatish imkonini beradi.

Beshinchidan, biznes birlashuvlari bilan bog‘liq operatsiyalar bo'yicha moliyaviy hisobotda axborotni ochib
berish talablarini kuchaytirish, jumladan, gudvill va xariddan kelgan foydaning kelib chiqish sabablari, baholash
usullari va moliyaviy natijalarga ta’sirini izohlash amaliyotini joriy etish zarur.

Xulosa qilib aytganda, gudvill va xariddan kelgan foydani moliyaviy hisobotning xalgaro standartlari asosida
buxgalteriya hisobida to‘g‘ri aks ettirish milliy hisob tizimini takomillashtirish, moliyaviy hisobotning shaffofligi va
ishonchliligini oshirish hamda korxonalarning investitsion jozibadorligini kuchaytirishda muhim omil hisoblanadi.
Mazkur yo‘nalishdagi ilmiy va amaliy chora-tadbirlarning izchil amalga oshirilishi milliy igtisodiyotning xalgaro
moliyaviy makonga integratsiyalashuvini ta’minlashga xizmat qiladi.

